Vizia bašo digitalnikane thamipaskoro organiziriba ani Europa

Preambula
Akaja programa čhivel kolektivnikani vizia baši e digitalnikane thamipaskoro aktivizmo ani Europa.
Darhin ano trubutnipa thaj mangin bašo digitalnikane nijamengiri buti te pendžarkerel e sarinengjere trubutnipa ano sasoitnipe, majbut odola thanarde ano margine, amen gindinaja averder ekosistem. Amen gindalinaja digitalnikane nijamengjiri regia savo so ka del prioriteti ko maripe mujal i ziand nakhavdi taro marginalizirime khedina, ka sikavel andrune zoralipaskiri dinamika thaj organiziriba ko solidariteti, ekosistem savo so ka del dumo thaj ka ikerel o zuraldipe, saskjaribe thaj khedin taro thaj bašo odola so majbut cidingje. Amen gindalinaja safin taro rasna, socialna, kuir transfeministia, ekologikane, ekonomikane, thaj tehnikakere aktivistoja šukar gatikerde te vidžajinel o maripa bašo digitalnikano thamipe. O ekosistem savo so gindalinaja si jek savo so ka organizirinel prekal anti-koloniakere digitalnikane avutnipa.
Akaja programa ka čhivel sar amen šaj te kreirina thaj te ikera akava ekosistem. Vov si jekh taro nekobor rezultatoja taro duj-beršengoro proceso taro kolektivnikano dizajn e 30 dženencar taro rasno thaj socialnikano thamipe sar thaj digitalnikane nijamengere organizacie thaj fundavne, elpinaja te bičhavel zoreskiri dinamika ki regia thaj te gindalinel vizia bašo anti-koloniakere digitalnikane organiziriba.

I khuvin tari akaja programa kerel pes upral o butikeripa buteder taro odola angleder amende thaj odola so akana keren ko dekolonizaciakere phuva, regie, institucie, politike thaj prakse. O bareder kotor olendar si fundarde andre taro globalnikano bareder kotor avrialdan tari Europa. Amen siam dende ko lundjaripe te sikljova taro butikeripe akale khedinencar taro gindinalipaskere lideroja, aktivistoja, thaj revolucioneria.  
Džikote o kolonializmo, sar e Europakoro proekto thaj kreacia, si Europakoro džovaipe, amen prinžarina o simantrikeripe taro e dekolonizaciakiri buti thaj del džanipe jekhutneste thaj anglo sa ki Europa. Akaja programa resarinel te anel buteder purteskiri buti te ovel thaj dajandinel ki buti tari diaspora so avel taro globalnikano Mismerig thaj bašo manuša save so si ano globalnikano Mismerig. Sar tej, o dekoloniziriba savahteste avel taro o globalnikano Mismerig, thaj anti-kolonialno digitalnikano thamipaskiri regia ani Europa šaj salde te džal but thaj te ovel ko šajdipe te del dumo bašo liberatorna miškipa. Ked avel baši o thamipe thaj liberacia, amen pendžarkera e Europa sar margina.
- Lorens Mejer thaj Sarah Čender

Mangin ko digitalnikane thamipaskoro ekosistem: dekoloniziribe o ačhavutne digitalnikane nijamengiri regia ani Europa

Akava kotor havljarkerel sar e dekolonizaciakiri programa kerel ko ačhavutno ekosistem taro digitalnikane nijamengjiri buti ani Europa numa rodel radikalnikane te transformirinel olen. I programa resarinel ko akava prekal disave aktivitetia, infrastrukture, role thaj iniciative. Akaja transformacia ka lel than ko duj maškarphanle niveloja: 
1) Transformiribe i struktura tari regia, čhivindor organizacie, i dinamika maškar o grupe, sar o dejbe love džal thaj sar hem kote i buti lel than, savo so ka anel ko;
2) Thanaripe sar o ideje, agende, vizie, narativia tane kerde thaj ikerde prekal o ekosistemeskere neve thana, role, thaj haletia džanlikane te keren pes thamipaskere-irame agende, thaj dende rezultatoja.
I programa bahankerel te kreirinen pes o trubutne infrastrukture te zorarkeren thaj te vazden  ekosistemo taro aktivistoja so ka keren buti prekal digitalnikano thamipe taro avera dikhina. But manuša akhe organizirinen pes ko tehnikakere bukja taro thamipe thaj anti-kolonialno dikhin, thaj othe si but aktivistoja thaj/jali rodlarne save so keren buti mujal i rasistikani digitalno politika thaj digitalna simantre, zoralutne digitalnikane socialnikane sistemoja, thaj tehnikane-bajrovutne sastipaskere bithamipa thaj bukjakoro labaripe. Unie, kolektivoja thaj forumoja iklile ko buteder thana. I programa na širdinel taro khanči numa rodel te del safinakere bukja, thamutno resursi thaj thana bašo džanipaskoro keripa, gindinalipa thaj organiziriba te  šaj te sikavel so o ačhovutne thaj neve butikerina  šaj te džan angle. E avera elementoja tari programa si phanle thaj kerde tane te pheren pes jek jekheja.
Dikhlipe: o digitalnikano thamipaskoro ekosistem
Amen džaja ko digitalnikano thamipaskoro ekosistem savo ka del centro ano rasna, socialnikane, transfeministikano, ekonomikano, thaj ekologiakoro thamipaskoro aktivizmo. Akava ekosistem ka ovel ole trin klide orientacie: gindinalipe, organiziribe thaj dejbe dumo. Gindinalibaja o digitalnikane avutnipa, uzal o dejbe reakcia ko sigates ano ziand savea so ka ovel amen. Organiziba te kerel i vizia te ovel  prekal lokhjariba thana bašo e organizacie te kheden pes, koalicie te oven kerde thaj miškipa te zojrarkeren pes. Dejbe dumo organizaciengje thaj miškipangje te šaj o paruvdipe te ovel kučikane thaj ikerutno, majangle baši e manuša te keren odova te ovel.
Amen dikhaja Džanlibe thaj Gindinalipaskere thana kote o organizacie thaj kolektivoja šaj te manginalen ziandale tehnologie thaj sistemoja hem te kreirinel thaj te umlavel pe džanlibe savo so ka sevninel olengoro zuraldinipe thaj liberatornikani buti. Odola thana ka oven kerde te aktivirinel i gindinarin prekal savo tipo tari tehnologiakere realitetia kamaja thaj mangaja – uzal zuraldinipa – thana kote so ka šaj te phrava o pučiba “so te sa taro amare tehnologie sas dživdo-zurarkerdo?”.
E avera organizacie čhivde ko Džanlibe thaj Gindinalipaskere thana ka oven kotor taro beršeskoro Digitalnikane Liberacioneskoro Cidibe. Dikhaja so akava cidibe sar momento kote so o manuša šaj te harininen thaj te dikhen  ki anglederutni buti, te len vakti bašo resursoja thaj te keren diskusia baši e manginalina so isi len – ko programatikano nivelo (tipoja taro ziandina save so ka den rezultato taro tehnologia thaj olakiri zor), organizaciakoro nivelo (pokinakere strukture, forme taro liderstvo, transformativnikano vastaripa, mentalno sastipaskoro dejbe dumo, ikerutne partnerstvoja thaj av.) thaj keripe miškipaskoro nivelo (sar i regia si dendi resursoncar thaj ikerutni). O cidibe ka ovel o than kote so o gindinalipa, organiziriba, thaj dejbe dumoskere aspektoja taro ekosistemo ka aven khetaneste. 
Taro cidibe, neve rodlaripaskere ideje ka ikljon, thaj specifikane transformativna organizaciona hem dejbe lovengjere trubutnipa ka ikljon. Akala pinture ka oven mapirime thaj dokumentirime, keribe sar funda neve šajdipangje bašo partnerstvoja thaj kolektivnikane organiziriba, baši brakhavipe, kampanje, grasrut organiziribe thaj/jali litigacia. Akava ka formirinel o Digitalnikane Thamipaskoro Manifesto.
O neve sikljoviba, džanliba, ideje bašo koalicie, thaj trubutnipa formulirime ko vakti taro cidibe ka ovel tegani umlavdo ko Digitalnikano Liberaciakere Partnerstvoskiri platforma te ovel akate bašo buvleder manuša, te ovel ole o šird bašo neve Džanliba thaj Gindipaskere thana, thaj te informirinel  dejbe dumo dendo baši transformativnikane paruvdipaskere procesoja ko organizacie.
Amen dikhaja o Palegindinalipa & Paleingaribaskoro kolektivo sar than bašo kritikane dikhina thaj bahankeriba bašo sar jekheste te resursinel pes thaj te ikerel pes i buti taro ekosistemo. O dejbe love, khedina, thaj organizacie ka aven khetaneste te palemginalinen dejbe lovengjere politike thaj prakse. Majšukare, o dejbe lovengjere manuša ka oven dende dumo te keren phandlina te palemingaren o kapitali thaj e paruvdipaskiri zor. Akava butikeripa ka phandel ko thaj ka vazdel ačhovutne butikeripa te dekolonizirinel pes o dejbe love, thaj oleskere rezultatoja ka anen ko lafikeriba te lel than ko Digitalnikano Liberaciakoro Cidiba thaj elpinaja prekal o ekosistemo ko šartija bašo sar o love džan thaj solea i buti isi ola resursoja. 
Prekal o ekosistemo, amen dikha o Miškipe Dulas savo so del arka te anel pes dživdipa ko resarina tari akaja programa ko buteder čhanija, čhivindor te kerel pes avibe ko organizacie so šaj te oven interesime ko lejbe than bašo o maripe mujal i kolonialne tehnologiakoro zorlalutnipa  ki Europa thaj dureder lokhjarindor e safina ki ačhavutni buti. Amen dikhaja i Digitalnikani Solidariteteskiri Koalicia sar haing taro sikjlovina, ekspertiza, thaj resursoja taro tehnologistoja ko digitalnikane nijamengjiri regia, savo so šaj te ovel tari arka baši buvleder rasno thaj socialnikane thamipaskere miškipa ani Europa thaj trujal i lumia.
Amen dikhaja o Digitalnikane Liberaciakoro Cidiba thaj Digitalnikane Liberaciakere Partnerstvoskiri platforma sar klide thana bašo umlavibe sikljoviba, nevipa ko aktivitetoja, thaj klide resursoja so ka sapankerel thaj arakhel o sasto ekosistemo. 
O elementoja tari akaja programa nane te oven kerde sa taro jekh far, thaj amen adžikera te širdina e elementoncar save si phanle e Džanlibe thaj Gindinalipaskere thana thaj o Digitalnikane Liberaciakoro Cidiba. Baredžanlutne si i programa te ovel lendi taro khedina kote so resarinel te kerel sevnipa; adaleske, e grantoja ka den dumo e organizaciengje so ka mangen te len than ko phirda so angleder ka dikhel len. Thaj agjare si baredžanlutne so i programa nane odobor phanli te kerel pharipe ki ačhavutni buti ko akava than, numa ka phravel šajdipa, te šaj amen te ginalina so o ekosistemo ka buvljol, uštel thaj ka paruvkerel pes sar ka arakhel po ritmo.
Gindinalipe, organiziribe, dejbe dumo: e elementoja taro digitalnikane thamipaskoro ekosistem ani Europa
Akate isi buteder taro elementoja so formirinen e digitalnikane thamipaskoro ekosistemo, organizirimo ko trin kotora: 1) Gindinalipe prekal kolektivnikane, khedinakoro-centririmo džanliba; 2) Organiziribe Solidariteti; thaj 3) Dejbe dumo thaj Ikeribaskere Miškipa. E elementoja sas gindinale thaj bajrovutne sar kotor taro duje-beršengoro kolektivnikano keribaskoro proceso thaj konsultacie. Buteder informacie akaleske isi ko Širdipaskere Materialoja kotoreskoro thaj ano Bluprint ko Dekoloniziribe e digitalnikane nijamengiri regia ko Europakoro proceso . 
I. Gindinalipe prekal kolektivnikane, khedinakoro-centririmo džanliba
“Te si čače so i revolucia šaj te preperel čak ked si kerdo ano majšukar gindinale teorie, nijekh panda na kergja bahtagordi revolucia bizo revolucionerno teoria”.
Amilkar Kabral, I Šastra e Teoriakiri, 1966

O rodlaripe si butfareste dikhlo sar akademikano haleti so na džal avrial taro ačhavutnengjere institucie. E raportoja taro biradžakere organizacie butfareste keren sar o džanibe si bajrovutno ani akademia. Sar thaj so amen ka dikha, savo tipo tari informacie valjani amengje, thaj sar la i informacia nane neutralnikane numa šaj te kerel thaj te zojrarkerel e sistemoja taro ačhaviba. Akava anel ko klide bukja so nane si bičhalde thaj rodlarde, zianda save si bidikhle thaj manuša so ciden te oven dikhle sar objekto rodlaripaske desar sar agentoja e paruvdipaskere. Akava isi le džanipe savo si trubutno baši paruvdipa savo so na kerel pes jali na kerel čekreko odothe kote so valjani. 
Numa amen džana so baši čačutno paruvdipe te ovel, amen valjani te:
1. Rodlara sar i kolonialnikani dinamika ka del manifesto prekal tehnologiakere zianda.
2. Kolektivnikane te gindalina o anti-kolonialnikane čhanija te zuraldina ki lumia savi so amen mangaja.
Bizo gindinalipa, nane liberacia, thaj bizo teoria, akate nane radikalnikano paruvdipa. 
Amen angleder dikha o džanibe ko ekosistemo te ovel ko duj faze: (1) phandinkeribe thaj zojrarkeribe i ačhovutni buti thaj (2) Džanliba thaj Gindinalipaskere thana te pheren pes e čučipa ko amaro haljovibe taro tehnologiakere zianda thaj dejbe dumo ko keribe strategie prekal e digitalnikane avutnipa save so ka sevninel sarinen amen.
1. Phandinkeripe thaj zojrarkeribe i ačhovutni buti: Amen mangaja o džanibe so sevninel amen thaj so akhe kerel pes te ovel buvleder phravdo. Ko vakti e keribaskoro proceso, amen arakhljam so akala regie taro rodlaripaskere proektoja ko save so o phandinkeripe thaj zojrarkeribe taro ačhovutne rodlaripa šaj te širdinel:
· Khedibna taro antikolonialna, aboliciračka thaj/ jali transformativnikane miškipa ani Tehnologia. But miškipa, organizacie thaj rodlarutne akhe organizirinen thaj kreirinen praktike thaj rodlaripa uzal digitalna tehnologie ano antikolonialna, aboliciračka thaj/jali transformativna ramke. O khedibna ka ovel le res te zojrarkerel lengoro resibe thaj te del dumonipe ko lengoro arhiviribe. Akava šaj te del arka e organizaciengje so keren buti ko keribe te fundinkeren piri buti ko ambicioznikane rodipa. O khedibna na salde so ka khedel aver hainga numa ka kerel buti thaj prekal phejrarkeribe e rodlarutnengje. Ka širdinel mapiribaja e kritikane tehnologiakere džanliba kerde taro kolektivoja- rodlarutne taro Globalnikano Mismerig.
· Mapiribe e transformativnikane mentalna sastipaskere dumonipa save so isi ani Europa. Kolonialno dinamika si jekhta thaj anglo sa sastipaskiri kriza savi so isi la asaripe ko amaro bedeneskoro thaj gogjakoro sastipe. Durusteste baši manuša taro marginalizirime khedina – e bukjakoro than šaj butfareste te ovel than savo so bilačheste isi le asaripe ko olengoro mentalno sastipa. Akava thaj agjare isi ole implikacie ko šajdipa te ačhovel pes ki pozicia, majbut kana i pozicia haljovkerel pes te ovel pes eksperto ko teme sar so si rasa, polo, biačarnipa, čorolipe, migraciono hali thaj ulavde trubutnipaskoro thamipe.  O rodlaripa ka ovel le resarin ko mapiribe e resursoja save so isi ani Europa savende so e organizacie šaj te labaren olen te den dumonipe pire butikernengje ko e traumake-informibaskoro čhani.
· Haljovibe e kolonialnikane darhia taro digitalnikane nijamengoro dejbe love ani Europa. Amen arakhljam so e dejbe lovengjere praktike butfareste sikaven e kolonialnikani dinamika, so anel dži ko khedibe i zor uzal o pendžarde, centralizirime organizacie, nadikhindor e resursoja taro grasrutoja, khedinakoro-centririmo butikeripe thaj bilačhipe ko nabalansoja tari zor čhivdi e kolonialno kustikipa phanle e geografiaja, rasa, polo, seksualiteto, klasa, sikljovibna, migraciakoro statuso thaj buteder. Akava ka phravel e kolonialnikane thaj ekstraktivističko darhia taro dejbe lovengjere manuša save so keren buti ko Europakoro digitalnikane nijamengjiri regia thaj sikavel serie taro vakerina bašo sar e dejbe lovengjere manuša šaj te den  reparacie.
· Ramke taro indikatoria bašo paruvkeribe zor. Amen angleder dikha i ramka te ovel sar haleti bašo korkori-molipe e dejbe lovengje, dizutnengoro sasoitnipa thaj avera kana keren pes aktivitetia ki akaja programa jali avera neve iniciative, proektoja thaj partnerstvoja so roden te bičhalen thaj te demontirinen i struktuno zoreskere nabalansoja. Akaja ramka bašo paruvkeribe zor ka ovel bajrovutni taro aktivistoja, khedina thaj kolektivoja so ka keren buti ko rasno, ekonomikano, socialno, ekologikano thaj digitalnikane thamipaskere bukja. Ka ovel dendo te lokharel i buvleder dikhin ko paruvkeribe i zor ko avera kontekstoja. 
· Transformativnikane partnerstvoja ki ramka thaj mapiriba taro sukcesivna transformativna partnerstvoja. Pendžaribe so e koaliciakoro keriba thaj relaciakiri buti si e tehnologie e paruvdipaskere, akava rodlaripa ka sikavel sar te kere baredžanlutne koalicie ko socialnikane, rasna, ekonomikane, ekologikane thaj digitalnikane thamipa. Akava ka ovel khedinakere-legarutnipaskoro rodlaripa thaj evaluacia ko odova sar e partnerstvoja si formirime prekal o principoja taro džanlutne solidaritetia, antikoloniakere feministikano haljovibe taro multidimenzionalna forme tari opresia. Čitrondor taro sukcesivna partnerstvoskere praktike, o rodlaripa ka kerel khedinakere dromaripa save so ka oven sar haleti khedipa taro sikavipa disave akterengoro save so rodena te nirmankeren partnerstvoja avere miškipancar, durusteste ko čipotin kote so isi zorakoro nabalansi (misaleske ko šartia tari khuvin ko resursoja) maškar e organizacie so si čhivde.
2. O Džanliba thaj Gindipaskere thana ka centririnen o trubutnipa thaj metode e khedinengjere kote so resarinel te sevninel džikote kreirinel interdisciplinarno maškaripe. Amen angleder dikha sekova than te širdinel e cidibaja taro nekobor dive ko so o grupe - misaleske, Kale feministikane grupe – ka kheden pes thaj ka ovel len vakti te keren diskusia sar o tehnologie isi olen asaripe thaj savo tipo taro tehnologie ka sevninel olen sar khedin taro ekspertoja. Akala thana ka mukhen lafikeribe maškar rasna, transfeministikane, socialnikane, ekonomikane, digitalnikane thaj ekologikane thamipaskere organizacie, dejbaja dumo taro tehnologistoja thaj akademikoja so si dende olengjere tematikaja taro intereso. Ko agor tari butjarlin, e džene ka aven ko jekh lafi te keren hor jekh tema savi so ola mangen te len buteder džanipa thaj te keren butikeripaskiri grupa. Akala thana thaj agjare ka centririnen ki specifikani tematika so si kotor taro buteder bithamina, sar so si digitalnikane tehnologie thaj klimakoro thamipe thaj olengjere linkoja ko ekstraktivizmo thaj thanaribe.
Ko gindipa akale thanengje, amen siam inspirime taro e organizaciakiri tradicia ko gende miškipa thaj kolektivoja so lele khedinakoro-fundavno džanliba. Jekh digitalnikano aktivizmo sar misal si o Transfeministikano Digitalno Gajlanibaskiri Safin Transfeministikano Digitalno Gajlanibaskiri Safin sine legardo taro ko Brazil. Taro 2021, o Džinkana Monstra, sinhrono thaj asinhrono onlajn proceso savo so sine ola i idea baši infrastruktura taro pašipa thaj i kreacia taro solidaritetno safin, ko 8 kurke tari paruvkerin thaj sikljovibe bašo digitalnikane thaj purane tehnologie, strategie thaj brakhinalipa, teritorialiteti, transcentraliteti, thaj maškargeneraciengoro džaniba, savahteste kerdo taro amare persipa, kosmopercepcie thaj hošipa. I Džincana Monstra si sa-onlajn proceso te promovirinel sikljojbaskere procesoja ko Digitalno Gajlaniba savo so isi le resarin ko feministikane aktivistoja nijeteja te ovel butederkerutne taro akava džanibe ko lengjere kolektivoja thaj khedina. Akala khediba kergje horeder phravdipa taro feministikane digitalno arakhipaskere metodologie, infrastrukture taro gajlanibe thaj zoraleder safin taro dejbe dumo bašo hem taro feministikane lokhjarne thaj treneroja taro digitalnikano arakhipe.
II. Organiziriba solidariteti
"Te gatina amen te dživdina akava aver avutnipa, te mukha amen te ova thanirime taro odova so si čače, bizo te našava akava hošipe taro pakjaipe, akava hošipe taro lejbe, akava hošipe tari jazija."
« il est de se préparer à vivre cet avenir autre, il est de se laisser mouvoir par le Réel, sans perdre ce sens de la piété, ce sens de la conquête, ce sens du destin » 
Suzan Sizer, I bari kamuflaža, Hramovipa taro zurarkeriba, 1941–1945 

Centralnikani irada taro dekoloniziribaskoro proceso si te paruvkerel pes zor ko digitalnikane nijamengjiri regia adalea so odola so majbut ciden taro tehnologiakoro ziand te keren i agenda. Džikote o khedina thaj e manuša so ciden si majšukar thanarde te haljoven akala zianda thaj te organizirnen, amen arakhljam so o socialnikano thaj rasno thamipaskere organizacie sine butfareste hareder resursoncar te len buti taro digitalnikane bukja bašo buvleder manginalina ko khuvibe taro lejbe love. Amen thaj agjare arakhljam so isi simantrine misala bašo jekhetano, ikeribaskoro, transnacionalna partnerstvoja. Butfareste, kote so o partnerstvoja isi olen ačhovipe, ola šaj te sikaven ekstraktivno jali najekhetani dinamika. Ko agor, akate si nekobor thana ki Europa kote so o rasno, transfeministikano, socialnikano, ekonomikano, digitalnikano thaj ekologikano thamipaskere aktivistoja, rodlarutne thaj organizacie so šaj te pendžaren pes te keren diskusia thaj te organizirinen pes baši digitalnikano thamipe.
Amen dikhaja neve infrastrukture bašo organiziriba thaj solidariteti te zurara so e khedina jekhutneste so si astarde taro tehnologiakiri ziand te keren o plano baši digitalnikane thamipaskiri buti thaj te šaj keren solidariteteskere praktike prekal odola ulavde interesoja ani kolektivnikani liberacia.
O Digitalnikano Liberaciakoro Cidibe. Akava beršeskoro khedibe ka centririnel o keribe ikeribaskere safina thaj khedinakoro bajroipe prekal odola so si kotor taro i digitalnikani ziand. O Digitalnikane Liberaciakoro Cidibe ka phravel than bašo kolektivnikane organiziriba ko digitalnikane bukja tari anti-kolonialnikani perspektiva prekal butikeripa, diskusie thaj sikljovibaskere ulaviba ko  digitalnikane thamipaskere prioritetia thaj strategie sar thaj transformativno organizaciona, partnerstvoja thaj dejbe lovengjere praktike. O cidibe ka del fokus ko rasna, socialnikane, transfeministikane, ekonomikane thaj ekologikano thamipaskere organizacie. Amen gindalinaja ole sar than te harikera thaj te dikha, phanda amen thaj te irana amen. Sar asavko, saskjoibe, loš, thaj pakjaibaskoro keriba ka ovel čhivdo akate. Amen gindalinaja phravde thaneskoro plani thaj vakti te ava upro amende thaj te ova lošale so ka ova khetane džikote gindinaja ko phare thaj komplicirime teme. E džene ka ovel len o šajdipe na samo te keren paruvkeripe ko nesave tematikakere puntoja sar so si  tehnologiakoro phandibe, digitalnikano šparibe, digitalnikano feminizmo, digital butikeripaskoro organiziribe jali ekologikano thamipe thaj tehnologia numa thaj agjare te oven butjarlina ko organizaciona strukture so ka len transformativnikane bukja thaj ikeribaskere partnerstvoja thaj koalicie. O cidibe thaj agjare ka  mukhel than te kerel pes lafi bašo filantropia thaj lejbe love buteder. O keribe taro akava cidiba ka prioritizirinel o khuvibe thaj gajlanibe, iradaja te kerel pes than so ka ovel brakhinaleste so šaj buteder. Odova ka ovel than kote so ververane vizie thaj proektoja taro digitalnikano thamipe ka ovel olen olengoro than thaj te oven ano dujkeripa, taro transnacionalno thaj internacionalistikani perspektiva. 
Digitalnikane Thamipaskoro Manifesto. Jekh taro šerutne bukja taro Digitalnikane Liberaciakoro Cidiba ka ovel te rodel pes o džovapi ko akala pučiba: sar šaj e digitalnikane nijamia te sevninen e socialnikane, rasna, transfeministikane, ekonomikane thaj ekologikane thamipa? Kola si o klide bukja, maripna thaj vizie so o digitalnikane thamipaskoro miškipe valjani te prioritizirinel? Sar amen organizirinaja, ikeraja thaj kreirinaja solidariteti uzal odola bukja ko avutne berša? E džene ko Digitalnikane Liberaciakoro Cidibe ka keren bajroipe thaj ka mukhen khetano manifesto te sikaven i pozitivnikani vizia bašo digitalnikano thamipe. E džene ka ulaven pe irade baši akaja vizia te na aven dži ko našukar labaripe tari čhib, terminologie thaj ideje. Akava manifesto ka ovel labardo te vastarel e bukja ko keribe politike taro digitalnikane nijamengjere bukja, te anen dejbe lovengjere manuša thaj avera hem te len koalicie thaj užipe bašo klide bukja.
Digitalnikano Liberaciakere Partnerstvoskiri platforma. Amen thaj agjare arakhlem o trubutnipa bašo infrastrukture uzal o khediba te lokhjaren e safina thaj solidariteteskoro organiziriba maškar e khedina thaj grupe. E Partnerstvoskiri Platforma ka khedel informacie thaj ka lokhjarel o butikeripe, lejbe than ko avutne iventoja thaj palemingaribe taro resursoja. Ka del than bašo e organizacie te phanden pes thaj te organizirinen pes, te ulavel pes informacie thaj te dikhel pes bašo potencialno neve partneroja ko proektoja thaj av. Thaj agjare ka kerel buti te informirinel e kolektivoja thaj korkori džene, adalengje avrial taro tradicionalno digitalnikane nijamengjiri regia, te aven dži ko šajdipa bašo dejbe dumo jali butikeripe taro ačhovutne regie, phravibaskere resursoja, ekspertize thaj solidariteti ko informiriba olen bašo o keriba e aktivitetoja so sas čhivde ani dekoloniziribaskiri programa. 
III. Dejbe dumo thaj ikeribaskere miškipa
“...Na mangav te lav than olencar ko keribe taflin—Nane te phenav triko—taro mukhibe e phanlen e bilačhereskee sumnakaeja, thaj arakhibe e čorolen e barvalengjere lovencar.” 

Dr. B. R. Ambedkar, O peravkeribe taro Kaste, 1936

Centralnikane ano dekolonizibaskoro proceso sas o trubutnipa te delpes dumo thaj resursoja ki buti taro nadikhibe o digitalnikano ziand thaj palegindinalipe e avera avutnipa. Numa butfareste, akaja buti si džanipaste telo resursoja, e rasno thaj socialnikane thamipaskere grupe, khedinakere-legarutne organizacie thaj grupe ko globalnikano Mismerig džanipaske hareder te khuvel ko lejbe love bašo  digitalnikano thamipe. Akate, arakhibe šeme thaj praktike anel i koncentracia tari zor e dizutne sasoitnipaja, kerel bilačhe o čačipa kote so hari, tikneder džene manuša si ‘ekspertoja’ ko digitalnikane pučiba. Akava ka kerel e digitalnikane nijamengoro plani thaj strukturalno ka cidel i kritikanipa ko sar te tiknjaren pes e zianda ko marginalizirime khedina thaj te kerel pe sistemikano paruvdipa. Amen dikha o trubutnipa bašo strukturalna paruvdipa ko čhani e resursoja si čhivde ko ekosistem, neve role te šaj lačheder te phanden pes thaj del pes dumo e miškipangje thaj andruno dekoloniziribaskoro proceso ko organizacie so si ko regie.
E Palegindipaskiri thaj Paleingaribaskiri (P&P) kolektivnikani mangin ka ikerel than bašo dejbe lovengjere manuša thaj khedinengjere grupe te keren buti khetaneste ko: 1) te ušten thaj te sikljoven tari buti ko palemgindinalipaskere dejbe love politike thaj procesoja darhencar ko anti-kolonialna khuvina thaj 2) te phraven, keren thaj pilotirinen neve ideje te paruvkeren o kapitali thaj zor ko resursoja te korkori-keribaskere prioritetoja thaj aktivitetoja taro khedina astarde tari tehnologia.
Amen gindalinaja o P&P kolektivo te:
· Bajrarel o lafikeribe thaj anibe ko reparaciona khuvina ani Europa.
· Te vazda thaj te sikljova taro ačhovutne iniciative ko anti-kolonialna khuvina ko dejbe love, kote so khuven o reparacie thaj kinibaskiri buti.
· Te haljon pes e trubutnipa taro grupe save so sine kotor dejbe loveskere procesoja thaj anibe adalea “sar o dejbe love” ovel, te informirinel e palemgindinalinel taro:
· Aplikaciakoro proceso čhivindor infrastrukturalno dejbe dumo te del arka e aplikaciengje (mis., čhibakoro dejbe dumo thaj avera tipoja taro dejbe dumo thaj av.).
· Palo-dejbe lovengoro phandlibe thaj dinamika.
· Te sikljol pes thaj dikhjol evaluacia so si khetaneste dendo thaj te oven praktikane čhivde ko avutne anibaskere keriba taro sa o agora (solduje dejbe lovengjere džene, organizacie & miškipa).
· Forme taro na-lovengoro dejbe dumo, mis., safina, sikljovibna, kapaciteteskoro bajraripe, tehnologie thaj haletia.
· Bajroipe strategiakere khuvina te rodlarel thaj transformirinel e kompozicie taro dejbe lovengjere institucie te oven buteder participatorna, relaciona thaj čhiven barodžanlutno ingaribe i zor ano khedina.
· Te dikhen pes dejbe lovengjere džene so ka den prioriteto thaj te phanden pes ko strukturalna gajlaniba bašo dejbe dumo miškipangje, mis., te keren pes specifikane love thaj procesoja save so si phravde bašo dejbe dumo e infrastrukturaker, čhavengoro gajlaniba, sastipaskoro gajlaniba (čhivindor mentalno sastipaskoro dejbe dumo), khuvin ko polo-specifikane sevnipa, trauma-informiribaskoro gajlanibe thaj dejbe dumo, aviba arka bašo aktivistoja, uzal avera bukja.
· Te dikhen pes avera resursoske mehanizmoja thaj khedinakoro-kerdo dejbe loveskere modelia te del arka bašo adhinalipe dur taro tradicionalnikani filantropia thaj kapitali kerdo taro ekstraktivno thaj labaripaskere kerina.
· Te arakhen pes klide strukturalna bukja ko dejbe lovengoro ekosistem thaj te bajroikeren pes strategie te bičhalen pes, mis., kampanje, brakhavipe thaj granteskere koalicie.
O dejbe lovengjere džene so len than ko P&P so ka keren bajroipe thaj ka mukhen seti taro khedinakere dromina bašo sar ola ka phanden pes ko dekolonialna khuvina ko paruvkeribe o kapitali thaj zor prekal paruvkeribe ko dejbe lovengjere praktike thaj politike. Akala dromina ka mukhen vakerina ko keribe dejbe love bašo strukturalno gajlanibe thaj dejbe dumo bašo miškipa.
Amen siem inspiririme e bukjatar taro dejbe lovengjere modelia save so  ka čhiven (numa nane te oven simantrime) e Kale Feministikano Fondo, so paruvkerel o čhani kote o Kale feministikane grupe si dende dumo; o Numun Fondi, so i tano ikeribe i feministikani tehnologia ko infrastrukture bašo miškipaskoro organiziriba ki Bareder Lumia; o Sigateskoro Fondi, miškipa savo so si participatorno grantkerutno, save so resursoja sigate ka del džovapi thaj sigjende ka organizirinen pes ingarde prekal angluno nič taro Kale, Kherutne thaj manuša tari rang; thaj i Katali Fondacia, savi so harčinel pire love thaj thana ki Sama thaj Saskjoibe Thamipaskiri programa, save so anen zor prekal palemingaribaskere resursoja ki sama thaj saskjoibe thamipaskere organizacie, safina thaj praktičaroja.
Miškipe Dulas. Amare keribaskiri buti vazdarel so odothe isi trubutnipa bašo manuša ki regia te den arka so ka anel dživdipa ko resarina tari akaja programa bukjakiri. O miškipa Dulas ka khelel baredžanlutni rola ko:

· keribe safina maškar khedinakere-kerde thaj digitalnikane nijamengjere organizacie;
· bajroipe thaj ikeribe phandina maškar e grupe taro Globalnikano Mismerig thaj Globalnikano Utarig thaj maškar e grupe taro Globalnikano Mismerig;
· bajroipe taro neve safina/kanalia baši tematikani paruvkerin, fokusoja 
ko socialnikane thamipaskere bukja ko than tari tehnologia pestar;
· dejbe dumo baši transformativnikane paruvkerina ko organizacie; thaj
· keribe kritikane ekspertize ko saskjoibe thaj vestipe taro e grupe ko ekosistemo.
O Miškipe Dulas dendo si love e poziciencar save so isi le specifikane džovaipena thaj ekspertize te den arka ko operacionaliziriba e programakere aktivitetoja. O Dulas thaj agjare šaj e khelel rola ko sa e  kolektivnikane vastaripa akale programakere ki buti. Amen siam inspiririme taro ulavde trubutnipangoro miškipa thaj kreativno praktičarengjiri buti ki rola taro khuvibe e Dulas-eskoro, manuša so dikhen thaj den arka e dženencar bašo aktivna trubutnipa ko ververane thana. 
Amen iradeste labara o termino Dula,
 savo isi ole poleskoro džanipa, te čalninel o centralnikano, bijanipaskoro, hajbaskiri thaj arakhibaskiri rola so e romnja thaj na-binarna manuša specifikane khelgje ko digitalnikano thamipe, sar so si lengjiri rola ko kreiribe thaj ikeribe o miškipa.

Digitalno Solidariteteskiri Koalicia. Prekal o proceso, amen dikhaja so e ačhovutne digitalnikane organizacie si potencialno haing taro but šukar sikljovibna, ekspertize thaj resursoja so šaj te aven dende arkake ko buvleder rasno thaj socialnikano thamipaskere miškipa, ani Europa thaj ki lumia, te sine othe lačheder phandina thaj te sine buteder buti so ka ovel ano solidariteti. Te lokhjaren pes e praktike taro solidariteti uzal e organizacie save so keren buti ko digitalnikane bukja, amen angleder dikhljam so o Digitalno Solidariteteskiri Koalicia sar grupa taro korkori džene thaj organizacie e tehnikane, digitalnikane, operacionalnikane thaj hakaipaskere siljovibna te organizirinen thaj den baredžanlutne thaj lačhe dejbe suporto e rasno thaj socialno thamipaskere miškipa. Akava šaj te ovel le: 
· sikljovibno-ulavipaskere butjarlina ko bukja save so si phanle e rasno thaj socialnikano thamipaskere organizacie;
· lungo-vakteskoro dejbe dumo e tehnikane infrastrukturaja; thaj
· dejbe dumo khuvinaja ko resursoja thaj finansie, kote so si khedibe love bašo, thaj asavke miškipangje.
            Akala aktivitetoja thaj resursoja ka oven mukhle ko Digitalnikano Liberaciakere 
Partnerstvoskiri platforma thaj dejbe dumo savo so si dendo thaj šaj te ovel o keribe 
thaj ikeribe odoja onlajn platforma.
Dejbe dumo ko transformativnikane paruvkeribaskere procesoja ano e organizacie. Dejbe dumo ki forma taro treningo thaj jekhberšengoro-dejbe dumoskere thana, thaj kontaktno punta bašo transformativnikane organizaciska praktike, save so ka oven phravde e organizaciengje. O organizacie ano regie nane brakhinale e dženengje taro marginalizirime grupe jali nane partneroja taro pakjaipe e khedino-kerde organizaciengje, i regia na ka šaj efektivno te džal ano e tehnologikane zianda. Buteder vakerdo, sa e organizacie so keren buti ko thana thamipaske thaj tehnologia so ka šaj te lel diso taro dejbe dumo te kerel olengjere organizaciona strukture ikerde. Salde ikerde organizacie e zorale anti-opresivnikane thaj transformativno praktike šaj te keren buti prekal lundjarde strukturalna thaj anti-kolonialna paruvkerina. Akava dejbe dumo jekhutneste ka centririnel e trubutnipa taro rasna, socialnikane thaj ekonomikano thamipaskere organizacie kerindor buti ko digitalnikane bukja, numa so ka ovel labardo bašo sa e organizacie phandle baši transformativnikani paruvkerin. Te vidžaina thaj te da dumo ko andrune transformativnikane procesongje ano e organizacie, amen dikhaja te:
· serie taro treningoja thaj jekhberšengoro-dejbe dumoskere thana, kote so ka oven lafikerina bašo: vastaripe thaj liderstvo, MN politike, džovaipaskere infrastrukture, ulavibe zor, anibe čhinavdipa thaj keribe konsenzuso, khedina taro praktike, saskjoibe, reparacie thaj sastipa;
· centralno kontakteskiri punta bašo dejbe godi ko keribe andrune transformativnikane paruvkerina thaj dekoloniziribaskere procesoja.
· materialoja bašo dejbe dumo ko andrune transformativna procesoja taro organizacie, čhivindor grupe taro ekspertoja, drabaribaskere liste thaj avera materialoja ko transformativnikane thaj organizaciona paruvkerina. Akava ka čhivel e trubutne resursoja bašo digitalnikane organizacie ko adava (a) sar te transformirinen olengjere organizacie te kreirinen o kapaciteti e bukjakoro ko solidariteti e rasno, socialnikane, ekonomikane thaj ekologikano thamipaskere miškipa thaj (b) te del pes vidžaipa buteder oviba taro kritikane tehnologistoja ano e rasno thaj socialnikano thamipaskere miškipa.
Te kerel pes lafi prekal transformativnikano organiziriba, amen siam inspirime e bukjatar taro e ulavde trubutnipangoro miškipa thaj o 10 principoja taro ulavde trubutnipaskoro thamipe so šaj te ovel arakhlo ko Sins Invalid-ibaskiri veb rig, e Kale feministengoro organiziriba ki Latinikani Amerika thaj e Karibengoro rodlaripa, e biphuvengjere butjarne ano Brazil thaj olengjere organizaciona praktike thaj džanipe, e organizaciona praktike taro Kaskoro Džanibe? thaj e lačhe “Strategie bašo keribe organizacia vogeja” tari Houp thaj Rudo Čigudu. 
Sijbaskiri Liberacia: anibe e digitalnikane thamipaskoro ekosistem ko dživdipe
I koordinacia thaj implementiriba tari programa rodel nivelo tari centralizacia te šaj te ikerel i koordinacia thaj keriba buti, sar tej oleskoro implementiriba si dikhlo te ovel decentralizirimo ko oleskere šerutne kotora. 
Džaindor palo i konsultacia e ačhovutne dženencar tari programa, akaja koordinativno rola ka paruvkerel pes prekal nevi kolektivnikani struktura so si lačheder te del pes dumo ko keribe akale programakoro. Akaja struktura ka kerel buti te zorarkerel thaj ikerel zoralo digitalnikane thamipaskoro ekosistem ani Europa. 
I nevi struktura, akhardi sar ‘Sijbaskiri Liberacia’, ka lel i forma taro kolektivnikane thana e funkciaja taro implementiriba e dekoloniziribaskiri programa. Pale ka kreirinel thaj del dumo ko organizacie save so isi olen intereso ko implementiribe kotora tari programa thaj te dikhen i koordinacia taro leskoro dikhipa. I buvleder resarin taro akava than ka ovel te del pes dumo e transformativnikane bukjake ko digitalnikano thamipe thaj liberacia ani Europa phandindor e miškipa te kerel buti prekal strukturalna paruvkeripa. Akaja nevi struktura ka legarel i Digitalnikane Liberaciakoro cidibe, o Dulas thaj resursoskere organizacie so ka mangen te len than ko implementiribe i programa prekal participatorno forma taro granteskoro-keribe. Ano lungeder vakti, amen dikha i ‘Sijbaskiri Liberacia’ thaj agjare te kerel buteder resusoja tari buti ko digitalnikano thamipe.
Širdipaskere Materialoja
Akava dokumento si produkto taro duje-beršengoro proceso taro kolektivnikane keriba e 30 dženencar taro rasno thaj socialnikano thamipe, digitalnikane nijamia thaj dejbe lovengjere manuša, džaindor ko adava te bičhalen zoreskiri dinamika ki regia thaj te gindinalen vizia baši anti-kolonialna digitalnikane avutnipa. Akava sas proceso legardo thaj lokhjardo taro Digitalnikane Mestipaskoro Fondo thaj Europakere Digitalnikane Nijamia, save so sas organizirime thaj ikerde love bašo e keribaskiri faza.
Sar so si, but buti sine kerdi prekal akava proceso, akate isi thaj disavo materiali savo širdinel olea, prekal čhani taro dokumentacia e procesoskiri, analiza taro šerutne problemoja thaj i ramka hem i praksa kotar so sine amen asaripe. Akava kotor del buteder informacie bašo akava širdipaskoro materialo odoleske so isi olen interes te džanen buteder. 

Soske keraja akaja buti?  
O Dekoloniziriba taro e Digitalnikane Nijamengjiri regia ani Europakoro proceso si čhivdo te bičhalel e simantrina taro e akanutne Europakere digitalnikane nijamengjiri regia so ka mukhel olen bihazarde te čhiven pes e bute digitalnikane zianendar.
I digitalizacia lel kolonialnikane forme ko:
· bajrardo ikalibe taro resursoja tari phuuv, maškaripa thaj manuša; 
· horeder thaj buteder invazivna niveloja taro politikeriba, dikhibna thaj diskriminacia; 
· koncentririmi zor thaj anibe čhinavdipa upral e centralnikane infrastrukture save so si lende taro Bare Tehnologie, 
· buvleder-skalakoro najekhipa ko šartija taro khuvina e resursongjere. 
Amen dikha akala dinamike sar direktikano kotor thaj parcela taro buvleder sistemoja darhime ano kapitalizmo, parno upredžajba, patriarhati, imperializmo thaj kerdo kolonializmo.
E digitalnikane nijamengjiri regia ani Europa si ani akanutni forma telo-kerdi te zuraldinel akala zianda. Akana cidel taro generalnikano silosi tari buvleder maripa baši thamipe. E khedina save si majcidime taro e digitalnikane tehnologie si telosikavde ano e digitalnikano nijamengjere organizacie (taro rasnalizirime, migrantoja, ulavde trubutnipanca, nadžanipaskiri buti, kuir thaj trans, globalnikano Mismerig thaj khedina taro bukjakiri klasa). O akanutno butikeripa anel ko našukar ramke thaj koncepcia taro digitalnikane nijamia sar thaj labaripaskiri, ekstrakno butikeripe thaj resursengjere šeme. Bašo efektivno te ovel pes ano kapaciteti te zuraldinel pes,  akava valjani te paruvkerel pes.
Sar amen haljovaja o dekoloniziriba?
Akava proceso iradeste labarel o termino dekoloniziriba te dikhjol so sikavel e tehnologiakere-zorarde bithamipa thaj opresie so sas olen lengjere darhia ani historia tari dominacia thaj kolonizacia thaj si kerde taro strukturalna zoralina. Amen labara o termino dekoloniziribe te sikavel so i buti taro demontiribe thaj anibe ko than e kolonialnikane zianda si thavdutno proceso thaj nane agor peske. Amen da amaro fokus ko strukturalna paruvkerina thaj cidibe taro khuvina so keren harica 'anibe ko than' ko ačhovutne sistemoja so na bahtagoren te anen thamipe savorengje.
Amen pendžara so e dekoloniribaskere punte ko solduj akala procesoja taro dekoloniziribe ko regie, discipline thaj thana, numa thaj agjare e bute materialnikano čačipa bašo phuvakoro thamipe thaj e trubutnipa bašo reparacie. O ekosistem amen so manga te kera sie jek taro so e digitalnikane teme si haljovde taro lačheste phanle ani materialnikani lumia – sar jek so keren bilačhe e procesoja taro ekstraktivizmo, čoriba thaj kerdi ziand ko avera manuša, bithanengjere manuša thaj i planeta.
Kana kera lafi bašo historie tari dominacia thaj kolonizacia, amen gindinaja ko avera čhanija kote so o upredžajba avel ko avera geografikane thana e vaktea. E sikle terminologie so si hor čhivde ko amare hošipa amengje thaj socialnikane preperina šaj te oven bariera bašo buteder holistikano haljoiba taro e šerutne mehanike ko lejba o najekhipe thaj bithamipe ko amare Europakere sasoitnipa. Džikote disave Europakere nacie sine kapitalno C kolonizeria thaj o avera na sine, našti te na phenel pes so i Europa sar kontinenti lelja diso tari sasti kolonizacia – taro profitoja dži ki konstrukcia taro parnipa i opresia thaj zoraldinipa so iklile mujal o  na-Europeania. Akava na vakerel na baši o čačipe taro e zorakere nabalansoja ano kontinenti, thaj odova maškar o Ratjorig thaj Disorig. 
Durusteste, I Disorigutni Europa so sas čoroli prekal i buti thaj labaripe e resursongoro prekal o Ratjorig thaj avera imperialno zor si historia tari dominacia thaj kolonizacia lendor avdisutne-diveskiri strukturalno opresia. Ko jekh a jekh vakti, o roboipe thaj peravkeripe rasistikane khedina ani Disorigutni Europa si thaj agjare historia tari dominacia thaj kolonizacia savi so lel e avdisutne-diveskiri strukturalno opresia. 
E dekoloniziribaskiri ramka si hareder astardi e averipancar maškar e anavkerde politikakere kerdipa taro o dominiriba prekal o kontinenti – kana labarel pes te lel pes taro o šird ki materia – thaj buteder  čhivdo si ko bičhalibe sa e forme taro strukturalno zoraldinipe, ziand, bithamipe thaj opresia te šaj te mukhel pes liberacia savorengje.
Amen thaj agjare gindina so o dekoloniziriba si proceso taro paruvkeribe zor thaj keribe aver lumia. Agjare, i saikerin akale programakiri kerel but kustikipa ko Kale, feministoja, globalnikano Mismerig thaj radikalnikane lumiakere-keribaskere ideologie. Amen pakjasa so centralnikano ko paruvkeribe zor si o elementoja taro saskjoibe thaj reparacie, gindinalipe, transformiribe, paruvkeribe, thaj fundavno, o paleingaribe taro resursoja. Akala si e funda so amen angjam ki amari programa.
· Prekal sastariba thaj kerjakeriba amen gindinaja ko odova so sa e dekoloniziribaskere procesoja zaruri si te lel than užale materialoja thaj simbolikane kerjakeriba trujal e khedina thaj phuva save so historikane sas čorde (taro) thaj eksploatirime tari koloniakiri dinamika. Vi agjare prinžarel so o koloniazmo thaj kolonialiteti anel dži ki trauma thaj nibades meriba thaj sa odola antikoloniakere praktike valjani adaleske centralnikano sastariba te šaj te phagjarel pes akaja zoralutnipaskiri ramka.

· Prekal gindinalipe, transformiribe, paruvdipe amen gindinaja so i kolonizacia mudarel but lumie, thaj agjare o šajdipa te godjanel thaj/jali te gindinkera olen. O dekoloniziriba adalea isi ole džanipe ko gindinalipa khuvibaskere virama ko neve lumie avrial taro akanutno status kvo, ko testiriba thaj periba thaj palem te ilvadžinelpe thaj palem-ajnarel pes delikatno thaj/jali taro jekhfar.
· Prekal palemanibe taro resorsoja amen gidina so i kolonizacia angja strukturno najekhajekhipaskiri khuvin ko vitalna resursoja thaj destruktivno vjavaharin ko tenine thaj bidživde dživitoja. Dekoloniziriba isi ole džanipe te kreirinel e šartia bašo dživdipaskere-zojraribaskoro thaj hakaeskiri khuvin ko resursoja baši savore ko paruvdipe o čhani sar khuvel pes ko resursoja thaj ko anel i čhinavlin.
Amen labara o termino “transformativnikano” butfareste. Odolea, amen gindinalinaja procesoja ko kapaciteti te manginalel pes o status kvo thaj te kreirinel pes, zojrarel pes, thaj/jali lačheder avera thana thaj praktike, savea so o akanutno peravkeribaskoro čačipe si purarkerdo.
Amen zumavaja te arakha indikatoria bašo zor te legarel amen ko odova te thanarina radikalnikane paruvkeripa zoreskere dinamikaja. Disave indikatoria so sas arakhle si:
· Averkeribe ko role taro čhinavdipaskoro keribe trujal e strukture tari ulavkedi zor (ki transparentnost, pokibaskiri struktura, reprezentacia thaj av.)
· Prinžaripe thaj kompenzacia taro emocionalna thaj gajlakiri buti thaj čhivdo ladav ki transformativnikani buti ko džene tari marginalizirime khedina
· Kolektivnikane procesoja baši ničkeripe o resursoja (zor kote so e love džan thaj baši so)
· Ačhovipe taro strukture ani transparencia te garavel thaj te kerjakerel strukturna opresie
· Ačhovipe taro procesoja te sarbarutinel so i buti si tari khedin zojrardi thaj centririmi (centriribe taro dživdipaskoro persipe thaj khedinakiri ekspertiza)
· Te del pes ko procesoja te nirmankerel zor ulavdeste taro opresivnikane institucie.
Akate šaj te arakhljoven buteder indikatoria taro paruvkeribe i zor, thaj sar asavke, sasteder ramka taro paruvkeribe i zor si jekh taro e bahankerde elementoja ki programa.
So si o baripa e programakoro?
O baripa akale programakoro iradeste ano leskoro fokus ko digitalnikano aktivizmo ani Europa. E darhia taro kolonializmo si ani Europa, thaj sar asavko, amari si i rola te dikhel pes e Europakiri historikani thaj akanutni rola ko keribe o kolonializmo, te garavel pes taro avutno ziand, thaj te mečinel pes bašo džovaipa thaj te anel pes ko than i ziand so sas kerdi ano nakhlipe. E akanutne efektoja taro kolonializmo aven ko digitalnikano ziand thaj digitalnikane nijamengiri buti so valjani te ovel bičhaldi akate te tiknjaren pes e efektoja taro akanutne dominacie ko avera digitalnikane nijamengjiri buti. Amen sar tej prinžara so o dekoloniziriba sas savahteste darhimo ano Globalnikano Mismerig. Thaj adaleske, i buti ka dživdinel e akanutne tenziaja: sar so si dendo o fokus te ovel ani Europa, i Europa nikana nane te ovel o centro kana kerel pes lafi bašo anti-kolonialnikani emancipacia.
Amen pakjaja so o demontiribe taro e kolonialnikane dinamike ano e Europakoro digitalnikane nijamengoro than ka anel ko adava te bešel pes ko jekh than bašo e procesoja tari dekolonizacia averte. Numa bašo akava te ovel, akaja programa rodel te ikerel balanso ko demontiriba o nabalansoja tari zor ko darhi, ani Europa, numa thaj agjare rodel lačheder phandina, paleingarindor thaj te ovel legardi taro digitalnikano aktivizmo so ovel ko Globalnikano Mismerig thaj e marginalizirime khedina averte. Amen elpinaja so akala paruvkerina šaj te anen ko baredžanlutne praktike ko solidariteti ki akcia, akanutne reparaciakere procesoja, thaj buteder taro salde ingariba taro resursoja ko globalno digitalnikane thamipaskoro miškipe.
O dekoloniriba nane jekhe-vakteskiri čipota ni šaj te kerel pes ki jekh izolirimi regia. Sar tej, amen pakjaja so o dekoloniziriba šaj thaj valjani te lel kozom so šaj buteder forme, sa džikote centririnel pes ko paleingariba taro resursoja, reparacie taro kolonialnikane zianda thaj iranibe e phuvakoro.
Amen džana so akaja programa thaj olakoro keribe si sasteste te ovel sar amen so gindinalingjam so ka adhinel taro resursoja thaj kote e manuša ka oven. Odothe ka ovel trubutnipa te kerel pes prioriteti sar thaj kote e love si harčime. I participatorno natura taro odola anibe-čhinavlibaskere procesoja ka ovel klido ko džovaipa e khedinengje, kolektivongje thaj buvleder aktoria ano ekosistemo.
Bašo so si akaja programa thaj sar amen laja than?
Amen dikha akaja programa sar dejbe thaj akharipe sakoneske so si phanlo e keribaja anti-kolonialno digitalne thamipaskoro aktivizmo. Amen elpina so ka ikljol e kolektivoncar, organizaciencar thaj korkori dženencar thaj ola so ka len than ko implementiriba e aspektoja tari buti.
Sa sar so si, amen isi amen irada akala programake te lokhjara o digitalno thamipaskiri buti legardi thaj centririmi ko marginalizirime khedina, sar so si rasna, kuir thaj trans, o globalnikano Mismerig, ulavde trubutnipangjere khedina thaj  biphuvengjere butjarne, čhivindor odolen ko polo, gajlanibe thaj platformakiri buti.
Agjare, amen akhara odolen so mangel te len than ko relaciona, phanle bukja te keren thaj te phandinalen e aspektoncar taro akava ekosistemo kote so si phandina jali sinergie.
But taro akava ka avel ko dživdipa ani praktika. Akaja buti si produkto taro kolektivnikane keriba, ačhavutni paruvkerin thaj palemvakeribe. Sar neve manuša so aven ki akaja buti thaj sar so amari khedin bajrol, amen adžikera odola ideje te paruvkeren pes, te oven lačheder thaj te bajron.
Sar akaja buti ali ko adava te ovel?
Ano Marto 2020, o Digitalnikano Mestipaskoro Fondo (DMF) thaj Europakere Digitalnikane Nijamia (EDNi) angje buteder-beršengoro proceso savo so sine ole resarin te anel khetaneste khedina so sas bilačheder cidime taro digitalnikano ziand numa strukturalno iklile taro e akanutne digitalnikane nijamengjiri regia ani Europa, e ačhovutne digitalno nijamengjere aktoria thaj organizacie so den love ano digitalno nijamengjiri buti. O resaripe akale procesoskoro sar khetaneste te kerel pes dekoloniziribaskiri programa so radikalnikane ka transformirinel e Europakere digitalnikane nijamengjiri regia. 
Kana o kolektivnikano draftiba e programakoro sas savahteste centralnikano elemento akale bukjakoro, e koordinaciakoro timi sine ole pakjiv so o proceso si baredžanlutno sar o rezultato. Thaj sar odova, o proceso sine kerdo te ovel palevakerdo thaj fleksibilno, iradeste džaindor taro ‘biznisko sar soj’ thaj kerindor užali pauza čhanencar taro te ovel, butikerel thaj keren pes o linie so zojrarkeren i opresia. 
E Dekoloniziriba thaj Keribaskoro proceso kerel buti seriencar taro role, čhivindor lokhjarutne taro proceso (organizatoria – DMF thaj EDNi), šerutne džene, thaj artistikano dejbe dumo thaj godjarne. But tari akaja buti sas kerdi prekal pandž butikeripaskere grupes, savende so e džene sas ulavde ko adava (5-7 džene ki sakoja). Sakoja butikeripaskiri grupa dengja fokus ko durustikano aspekto taro sar e digitalnikane nijamengjiri regia organiziringja piri buti: programsko, dejbe lovencar, putardino lejbe than, kolaboracia thaj organiziriba. Akala grupe sas lende taro šird thaj rodlaripa katar e astaribaskiri faza. 
Amaro proceso ulo ano faze: 
· Faza I: Astaribaskiri Faza: I jekhto faza taro proceso sine dendi e originalnikane ideaja thaj astarel odova so valjani sine te keren pes neve e thana bašo o proektno khetaneste e avere rigendar. Akava sas jekh berš.
· Faza II: Kolektivno Keribaskiri Faza: I dujto faza taro proceso sas o kolektivnikano keribaskiri faza taro e dekoloniziribaskiri programa, savi so sas prekal duj berša.
· Faza III: Implementiriba thaj Tranziciakiri Faza: I trinto thaj finalno faza taro proceso avel. Ka ovel le resarin te del fokus ko implementiriba i programa thaj i tranzicia prekal ikeribaskoro čhani taro organiziribe ko ničalipe te phiravel akava proceso ano avutnipa.
O bluprint dokumentirinel sar o proceso sas kerdo, sar gelo, thaj sikljoviba olestar- gindimo ko sar-te-legare- si mukhlo akate: weavingliberation.org
Avera phirda thaj tranzicie
Dži akana, akava sas proceso legardo thaj lokhjardo taro Digitalnikane Mestipaskoro Fondo thaj Europakere Digitalnikane Nijamia, so organiziringje thaj ikergje dejba love ano keribaskiri faza. Sar so prinžara so o EDNi thaj DMF mangen te len than ano e programakoro implementiriba, akala organizacie si but aver ki natura, thaj dikhindor olengjiri zor thaj pozicia ani regia, ola šaj ma te oven majšukar thanarde te legaren akava proceso ko lungjardo vakti. Amen džana organizacie so isi len lungo tradicia thaj buvljarkerdo džanipa thaj praktike taro anti-kolonialno, antirasističko, kuir, transfeministikano thaj antikapitalističko organizaciakoro butikeripe so si odola so majšukar si thanarde te legaren ole dureder.
Palo o mukhibe akala programakoro ano Novembro 2023, amen ka širdina tranzicia taro i  koordinacia akale bukjakiri baši buteder kolektivnikano, khedinakere-centririme strukture so si buteder hazarde te keren thaj implementirinen o molipa akale bukjakoro. Amen akhara akaja struktura ‘Sijbaskiri Liberacia’.
Uzal o mukhibe tari akaja programa, e Sijbaskiri Liberacia širdinel te lel forma thaj thanarina ani rola taro te del arka e ekosistemoske bašo te anel neve iniciative, thana thaj aktivitetoja so kerdile ani akaja programa. Amari elpin si e emišia taro akava kolektivnikano keribaskoro proceso šaj te lundjarel te len than buteder khedina thaj organizacie, majbut odola so sas cidime tari digitalnikani diskriminacia,  deletinipa thaj ekstrakcie.

Baro ov sasto dži ko Nani Jansen Reventlov, so idealiziringja thaj širdingja o Dekoloniziribe e Digitalnikane Nijamia ani Europakiri buti angleder duj berš thaj so sine phanlo ko proceso thaj agorutni programa. 
O jekhto drafti tari akaja programa sas draftimo tari Sara Čender thaj Lorens Mejer so legargje o Dekoloniziriba e digitalnikane nijamengjiri regia ano Europakoro proceso.
Akaja agorutni programa sas draftimi taro Lorens Mejer, Salmana Ahmed thaj Sara Čender, thaj dikhjardi taro Ioana Barbulesku thaj Joel Hajd. Kler Fernandez thaj Mauricio Lazala, sar direktoria taro Europakere Digitalnikane Nijamia (EDNi)* thaj o Digitalnikane Mestipaskoro Fondo patjivaja, kergje bašo akava drafti. Akava dokumento si produkto taro detalna konsultacie maškar Aprilo thaj Maj ano 2023, prekal so buvleder khedin lelja than ko keribe taro akava dokumento. E konsultiribaskoro proceso sas legardo taro i Salmana Ahmed khuvinaja taro Lorens Mejer thaj Sara Čender thaj dejbe dumo taro Joel Hajd thaj Ioana Barbulesku. I romani verzia taro akava dokumento sas rinčhibjardo taro Alen Umer.
Amen siam but palivkerde baši e manuša so lele vakti te ulaven piro molipaskoro iranipe so informiringja akava paledraftiribe e programakoro, save so si:

*Thaj uzal Europakere Digitalnikane Nijamia legarde taro e Dekoloniziriba e Digitalnikane Nijamengjiri regia ani Europakoro proceso, akaja programa nane oficialnikano pozicia taro i  EDNi safin.  
***
“ O nakhlipe našti te ovel bisterdo numa amen šaj te paleingara o pharipa taro oleskoro phiravibe. O šandiriba taro šerutne aktoria ano digitalnikane nijamengjiri regia thaj o šerutne targetia taro societalno diskriminacia si damkerin. Odova džidžanel te vakeren pes so kerdilo bangeste, te ova čačne jekh jekheja thaj te dikha so šaj te kerel pes. Disavo far nane si. O kapital si odova so si tiro, a na olakoro. Bare šabdaja. Šird tari lafjorin, o jekhto lafi. Numa na thaj o paluno. Amen džana o thagaripe taro parnikano upredžajba si i majbari buti savaja so čhive tut. Amen džana so o simantrine savahteste ka ulaven, thaj o pučiba si: ko ka ovel phanlo. Savo delinipa te gindina te čhinava manušen taro ukliba upral o sirma kana o zorledinipa so kergjam si o sebepi ola so zumavje te uklen upro olende. Sijum li phanlikerdo ko akava sistemo? Nikana! Sar me anglederutne thaj odola angleder tute, me valjani te marav man! Ka valjanel but džikote o kham te ikljol, te hošine o tatipe ki tiri mortik, sari phuridej so arakhel pire čhačhave so džanel so si odova te mare tut, te zuraldine, te ove ki dukh, te ave upro tute, te iranel tut ki taflini forma, transformirindor ko darhimo kašt. E darhia thaj e jerijengoro kašt si o darhia taro kašt thaj kobor hor thaj phureder si ola si thaj agjare kozom lungeste amare generacie dživdingje ki phuv. Arakh e darhia taro tere daripa thaj rode tuja thaj tire nakhlutnipaja. Te cida sa e rostikane agorina maškar amende. Šaj ola ka den amen hošankerdipe, kovljaribe, legaribe me daja ano veša, te peravkerel pes o kapitalizmo, te gejna o tromalipa, te da amare čhaven avgin kana ka oven nasvale. Amaro asajbe sar posavkeribaskiri sirma, parlandimi thaj dararnikani. Ola ačhile ko ekvaš drumo čhinde voštencar thaj čivitiše, daldindor jekh ko jekh. Ola našti sine te den pes godi ko arakhlja jekhto olengjere dumukha.”
Dekoloniziriba e digitalnikane nijamengiri regia ani Europa- kolektivnikane hramojbaskoro manifesto, Esaura, Dekembro 2022 
�	Baši buteder informacie taro dekolonizaciakoro proceso thaj e manuša so angje akaja programa, i buti so dengja amen inspiracia jali ramka so vakerel baši akaja buti ,  ker vizita e Širdipaskere Materialongoro kotor thaj/jali konsultirin tut e Blueprint-eja ko www.weavingliberation.org


� O lafi "dula" avela tari purani Grcia, džanipaja "i romani so del sevnipa" jali “džuvljani gajlani”. O lafi thaj i praktika taro tegani sine olen bajroipe, thaj akana si labardo te sikavel ko naklinikakere bijankerde butilelne save so si trenirime te den bedeneskoro, emocionalno, thaj informativno dumonipa e khamne manušengje ko anglonatalno, bijandipa, thaj palobijandibaskoro periodo. O doulas tane fareste ko kontekst e khedinakere dende praktike taro sastipaskoro gajlanibe thaj dumonipe. E programakere butikeribaskiri  grupa labargja o termino dulas te sikavel e korkorutnen jali grupe so dena dumonipe e miškipaske te bajrol ano baripe, durusteste ko intersekcie taro digitalnikano thaj socialnikano thamipe.


� Sar tej, amen dikha so e tenzie uštile taro labaripa akava termino: e linkoja e automatikane feminizaciaja taro butikeripe, e strukturalna telomolipe taro (socialnikane) keriba, gajlaniba thaj dejbe dumoskiri buti. Amen labara akava termino te čhuda, irana thaj te mukha than bašo molipa ki akaja buti.  

